
Аңдатпа. Кіріспе. Ұлы дала көшпенділерінің бір бөлігін құраған Түркі халықтары көне 

дәуірлерден бері өз егемендігін және дербестігін айқындау үшін таңба қолданып 

келген. Қазақ ру-тайпалары да өздерінің дербестігін және мүлкін сақтау үшін әр ру 

жеке-жеке таңбалар қолданған. Ру-тайпалардың бірлігі мен бүтіндігін айқындайтын бұл 

таңбалардың тарихы тым тереңде. Қазақ ру-тайпаларының таңбаларын анықтау, 

олардың бейне-пішіндерін ғылыми тұрғыдан дәлелдеу әлі де ғылыми зерттеулерді 

талап етеді. Сондықтан бұл тақырып уақытын күткен зерттелуі тиіс тың тақырып 

ретінде қарастырылады. Зерттеудің мақсаты мен міндеттері. Қазақ ру-тайпаларын 

зерттейтін ғалымдар көбінесе рулардың әлеуметтік және мәдени мәселелеріне көбірек 

назар аударғандықтан олардың саяси көзқарастары және ұлттық құндылықтары, 

идеологиясы көбінде назардан тыс қалған. Бұған түрлі себептер әсер еткенін 

байқаймыз. Осы мәселелердің ішінде қазақ ру-тайпаларының шежіресі, ұраны және 

таңбасының зерттелуі аса маңызды болып саналады. Мақаламызда қазақтың Ұлы Жүз, 

Орта Жүз, Кіші Жүз құрамына кірген ру-тайпалардың таңбалары туралы жасалған 

ғылыми зерттеулер, түрлі сараптамалар мен тарихи деректерге сүйене отырып, таңба 

пішіндерін ғылыми тұрғыдан талдау, толықрақ зерттеу мақсат етілді. 

Нәтижелер. Мақаламызда қазақтың ру-тайпалары арасында қолданылған таңбалардың 

бейне-пішінін эпигарфикалық тұрғыдан зерттей келе Орхон және Енисей жазуларында 

қолданылған әліпбилердің көбі осы таңбалармен ұқсас екендігі және осындай белгі, 

символдардан таңбалардың ортаға шыққандығы туралы ғылыми сараптамалар 

жасалды. Қорытынды. Ғылыми зеттеулер бойынша қазақ ру-тайпаларының қолданған 

таңба түрлері арнайы кестелер бойынша берілді. Мақала да түбі бір, түркітектес 

халықтардың ортақ құндылықтары, мүддесі және мәдениеттеріне байланысты жаңаша 

ғылыми мәліметтер берілген.  

Түйін сөздер: Көшпенділер, таңба, қазақ халқы, ру-тайпа  

Дәйеккөз үшін: Сейітханұлы Ш., Жаныкулов Н. Қазақ ру-тайпаларының таңбалары 

және оларды эпиграфикалық тұрғыдан зерделеу // Отан тарихы. 2024. Т. 27. № 1.   Б. 

263-282. (Қаз.) DOI: 10.51943/2788-9718_2024_27_1_263-282 

Abstract. Introduction. Turkic peoples, who are part of the great steppe nomads, have used 

stamps to prove their sovereignty and independence since ancient times. Kazakh tribes are 

also known to use individual stamps to protect their independence and property. The history 

of these stamps, which express the unity and integrity of tribes, is quite deep. Determining the 

Kazakh tribes' marks and scientifically proving their image-forms still requires more scientific 

research. For this reason, it is considered a new issue that needs to be studied. Purpose and 

objectives of the research. Scientists who study Kazakh tribes have generally paid more 

attention to the social and cultural issues of the tribes. Therefore, their political views, 

national values and ideologies have not been examined in detail. This appears to be affected 

by various reasons. Among these issues, examining the genealogy, slogans and stamps of the 

Kazakh tribes is considered very important. In our article, it is aimed to re-evaluate, analyze 

them scientifically and investigate them in more detail, taking into account some scientific 

research and evaluations about the stamps of the tribes and clans in the Ulu Jüz (Senior jüz), 

Orta Jüz (Middle jüz) and Kishi Jüz (Junior jüz) of the Kazakhs. Results. In addition, when we 

study the stamp forms used among the Kazakh tribes from an epigraphic perspective, we see 

that they resemble most of the ligatures used in the Orkhon and Yenisei inscriptions. 

Conclusion. Scientific analysis has been given that these ligatures or letters are the origins of 

the stamps and symbols used in the Kazakh tribes or vice versa. The stamp types used among 

Kazakh tribes are given in the chart. Our article also includes new scientific information about 

the common values and culture of the Turkic peoples. 

Keywords: Nomads, stamp, Kazakh people, tribe 

For citation: Syeitkhan Sh., Zhanykulov N. Epigraphic review of the stamps (tamga) of the 

Аннотация. Введение. Тюркские народы, составлявшие часть кочевников Великой 

степи, с древних времен использовали символ для определения своего суверенитета и 

самостоятельности. Казахские племена также использовали отдельные символы для 

сохранения своей самостоятельности и имущества. История этих символов, 

определяющих единство и целостность племен, слишком глубока. Выявление 

признаков казахских племен, научное доказательство их образов - форм все еще 

требует научных исследований. Цель и задачи исследования. Таким образом, эта тема 

рассматривается как новая тема, которую необходимо изучить в ожидании времени. 

Ученые, изучающие казахские племена, часто упускали из виду их политические 

взгляды, национальные ценности и идеологию из-за того, что они уделяли больше 

внимания социальным и культурным проблемам племен. Мы замечаем, что на это 

повлияли различные причины. Среди этих вопросов наиболее важным является 

изучение генеалогии, девиза и символа казахских племен. В нашей статье были 

поставлены цели научных исследований, научного анализа, детального изучения форм 

символов на основе различных экспертиз и исторических данных о символах племен, 

вошедших в состав казахских Великих жузов, средних жузов, малых жузов. 

Результаты. После эпиграфического изучения видео-формы символов, 

использованных в нашей статье среди казахских племен, были проведены научные 

экспертизы того, что многие алфавиты, использованные в Орхонской и Енсейской 

письменности, схожи с этими символами и что символы из таких знаков, символов 

выходят в середину. Выводы. По научным данным, применяемые казахскими 

племенами виды символов были даны по специальным таблицам. В статье 

представлены новые научные данные, связанные с общими ценностями, интересами и 

культурами тюркоязычных народов. 

Ключевые слова: Кочевники, символы, казахский народ, племена 

Для цитирования: Сейтханулы Ш., Жаныкулов Н. Символы казахских племен и их 

эпиграфическое изучение // Отан тарихы. 2024. Т. 27. №1. С. 263-282. (Каз.)  DOI: 
10.51943/2788-9718_2024_27_1_263-282 

Кіріспе. Көшпенді халықтар ерте заманнан бері таңба қолданғандығы туралы 

тарихи деректер көптеп кездеседі. Соның ішінде Түркі және моңғол халықтары 

арасында ортақ мағынада қолданылып келген тамга, тамага, дамга сөздері нақты қай 

тілден шыққандығы белгісіз. «Таңба» туралы мәліметтер жазба деректер бойынша көне 

түркі тілінде tamga немесе tamgaçı түрінде ескірткіштердің жазба мәтіндерде (Tekin, 

2017: 50) және парсша, түрікше жазылған кейбір деректерде «belgü», «tuγray (tγra)», 

«mühür», «mör», «tamγa», «tavro», «nişan», «tamka» атаулары бойынша белгі, символ 

мағанасында жазылған (Kaşgarlı, 2005: 525; Fazlullah, 1998: 32, 232, 602; Bakır, 2009: XLVI; 

Bahadır Han, 1996: 425; Ağca, 2019: 85; Gökyay, 2007: 260; Has Hacib, 2006: 258-259). 

«Тамга» ұғымы ерте заманнан бері тығыз қарым-қатынаста болған түркі және моңғол 

халықтары арасында әртүрлі немесе ұқсас қолданылып келеді (Tezcan. 2010: 375). 

Моңғол тілінде «тамга / тамага» атауында қолданылып келеді (Самашев, Базылхан, 2010: 

35-39). Тарихи тұрғыдан алғанда, таңбаның қолданылуы әртүрлі даму кезеңдерінен 

өткені белгілі. Әсіресе, тас дәуірінің әртүрлі кезеңдерінде таңбалар мен белгілер белгілі 

бір жерді, киелі мекендерді анықтаушы және қару-жарақтар мен басқадай алуан түрлі 

заттарды меншіктенуге қолданылған. Алайда палеолит-неолит дәуірінде әлеуметтік 

ұйымдар онша дамымаса да таңбалар кеңінен қолданылды, бірақ оларды нақтылап 

анықтау үшін әліде ғылыми зерттеулерді талап етеді. Таңба қолдану дәстүрі өте ерте 

кезден басталғаны туралы мәліметтер археологиялық қазба жұмыстары нәтижесінде 

ортаға шығуда. Осындай тарихи-археологиялық мәліметтерге сүйене отырып, көшпелі 

тайпалар арасында таңбалардың қолданысы қола дәуірінен, одан да ертерек басталған 

деген болжам жасауға болады. Алайда бүгінге дейін халықаралық зерттеулерде 

таңбаның қалыптасуы және қолданылу дәстүрі, біршама зерттелседе, көшпелі 

халықтардың арасындағы таңбаның қолданылымы және тарихы туралы жүргізілген 

зерттеулер әлі де жеткіліксіз.  

Материалдар мен зерттеу әдістері. Қазақ халқының таңбалары және таңба 

тарихы туралы жазылған ғылыми еңбектер мен түрлі танымдық материалдар, шежіре, 

аңыз, әңгімелерді ғылыми тұрғыдан сарапталды. Қазақтың ру-тайпа таңбаларының 

атауларын анықтаумен қатар бейне-пішіндерін эпигафикалық тұрғыдан зерттей 

отырып, ру-тайпаларда таңбаның қалай пайда болғандығын және қай руда қандай таңба 

қолданылып келгендігі жайлы тарихм деректерді саралау арқылы анықтау әдістемелері 

қолданылды. Зерттеу барысында А.И. Левшин, Н.А. Аристов, А.Н. Харузин,                            

И. Казанцев, Н.И. Гродеков, Ш. Уәлиханов, Л. Мейер, М. Тынышбаев, С. Аманжолов, 

Н. Мыңжани, Х. Арғынбаев, М. Муканов, В. Востров, А. Сейдімбек, Т. Омарбеков, 

Ә.Марғұлан, Ш. Құдайбердіұлы қатарлы ғалым-зерттеушілердің еңбектері көбірек 

қолданылды. Бұл еңбектердің сыртында Т.М. Сұлтанов З. Самашев, Б. Нәпіл, 

С.Самашев, С.Е. Әжіғали, М. Қарамендина, И. Добросмыслов, Ә. Қайдар,                                

Х. Ғабжалелов, М. Қожанұлы, А.Е. Рогожинский т.б. адамдардың еңбектері де 

пайдаланылды. Бұл еңбектердің кейбіреуінде Қазақтың Үш жүзі (ұлы, орта, кіші) жүз 

таңбалары туралы толықрақ мәліметтер мен кестелер берілсе де ғалымдардың кейбір 

пікірлері бір-бірімен сәйкеспейді. Алайда осы саланы зерттейтін ғалымдардың пікіріне 

қарағанда қазақтың ру-тайпалық жүйесі және оның қалыптасу тарихы әлі де ғылыми 

зерттеулерді қажет етеді. 

Талқылау. «Таңба» ескеріткіштер мәтінінің ең көне элементтерінің бірі. Түркі 

тайпалары арасында да ерте замандардан бері қолданылған. Бұл термин                                    

ХІІІ-ХV ғасырларда Орта Азияның, Таяу және Орта Шығыстың, Кавказияда кеңінен 

таралып, көне атауы бойынша «ханның мөрі қойылған құжат» немесе «салық» 

атаулары бойынша жаңа маңызға ие болған (Қарамендина, 2021: 31). Көне түркі 

тілдерінің жазба ескерткіштеріндегі «tamga» (тамға, тамка) деген терминдер қазақ 

тілінің сөз ішіндегі дауыссыз дыбыстарының үндес ықпалына қарай м дыбысы ң-ға,                                    

ғ-дыбысы б-ға ауысып, «таңба» атауы қалыптасқан. Ал тамғаның «дамга» болуы                                 

т мен д дыбыстарының алмасуы немесе тагма түрінде кездесуі метатезалық құбылыс. 

М.Қарамендина еңбегінде А.Н.Кононов және А.Дж. Эмренің зерттеулерін пайдалана 

отырып там сөзінің түбірі - «күйдіру, өртеу, жағу» етістігінен шыққандығы айтады 

(Қарамендина, 2021: 31). Қырғыз тілінде там - тұтану, от алу. Қазақ тілінде де там сөзі 

«тұтан», «жан» етістіктеріне синонимдес болып келеді. Отты тұтату, жағумен 

байланысты қазіргі қазақ тілінде қолданылып жүрген «тамыз», «тамызу», «тамызық» 

сияқты сөздердің де түбірі - там. Тамға (таңба) дегеніміз қарып күйдіру 

арқылы іріқара малдың (көбінесе жылқы) санына күйдіріп басатын белгі. Сөйтіп, тамға 

сөзінің түпкі мағыналық төркіні «там» болғанын, -ға етістікке жалғанып есім 

тудыратын -қа тәрізді (тұтқа, жанқа) жұрнақ екенін байқаймыз.  

Таңба сөзінің төркінін қарастыру үшін түркі тіліндегі деректер мен ғылыми 

еңбектерге үңілу маңыздырақ. Түркияда таңба тақырыбында жасалған ең алғашқы 

ғылыми зерттеу болып саналатын Осман Акшокраклының «Қырымда Татар 

таңбалары» атты еңбегінде таңба сөзінің шығуы туралы қысқаша ақпараттар бар. 

О.Акшокраклының еңбегінде: Damla-тамшы, tammak-тамшылау, tamur-тамыр, 

tamgızmak-тамшылату сияқты жұрнақтар көп болғанымен, бұл сөзді мағына жағынан 

бұл түбірге жалғау айтарлықтай қиын. Tamga, damga сөзінің із, таб мағанасында tapka 

немесе tapkaç сөздерінен шыққан деген пікірдің дәлелсіз екендігін айта келіп, бұл 

сөздің төркінін әліде нақты зерттеуді тіл мамандарының еншісіне қалдырады. Алайда 

dağ (даг) сөзі (ыстық темірмен күйгізу) мағанасында dağlamak (дагламак) сөзінен 

шыққан. «Дамга» там мағанасында даглама сөзіне байланысты деген пікір білдірген. 

(Akçokraklı, 1996: 35). Түрколог, ғалым Нәпіл Базылханның зерттеуінде: Көне түріктер 

таңбаларын «tamγa» деп атаған, ол eкi мағынаны білдірді дейді. Біріншісі – «ру, 

тайпалардың белгici, таңбасы», екіншісі «қағанның алтын мөр белгісі». Көне түрік бітік 

тілінде аталмыш сөздің түп-төркіні *tap- // * tab- (бірдеңенің ізі, қалдығы, iз                                  

қалдыру – «таптау, табы, табандау»). tam- (тамызу, күйдіру, белгі-ен басу) дегенді 

білдерсе, tam+γa > tamγan (tamγa+n / tamγa+čï - мағынасы: мөр жасаушы, мөр таңба 

сақтаушы) > taŋba («таңба, таңбалау») деген бағытта дамып өрбіген. Көне моңғол 

тілінде «taba» - тав (табы, ізі), «tamaγa» - тамага, тамга (таңба) тұлғасында сақталған 

(Самашев, Базылхан, 2010: 35-39).  

«Таңба» терминнің шығу тегі (семантика) және деректерге хроникалык талдау 

жасаған Манасбай Қожанұлы таңба атауын төмендегідей кезендерге бөліп қарастырған. 

1. Belgü- belgi aтау ретінде б.з. VII-VIII ғғ. бастап қолданыста болған, 

2. Tuγraγ- tuγra aтау ретінде б.з. VII-VIII ғғ. қолданылған, 

3. Tamγa- таңба атау ретінде б.з. V-VII ғасырлардан бері.  

4. Mühür- möör- mör атауы XIV ғасырдан бері тарихи деректерде белгіленіп, бізге 

жеткендігін айтады. Бұл төрт атаудың таралымы шамамен шығысы Хянган жотасынан, 

батысы Жерорта теңізі, Еуропаға дейінгі кеңістікте өмір сүрген түркі, моңғол 

халыктарының арасында қолданылып келген (Қожанұлы, 2006: 81). 

Түркия ғалымы М.Тезжанның зерттеулері бойынша таңба термині көне түркі 

метіндерінде tamga, tamka түрінде кездесседе, tagla-dagla немесе tak түбір етістіген 

шыққан деген болжам нақты нәтиже бермейтіндігін айтады (Tezcan, 2010: 389). Андреас 

Титценің «Түркия түрікшесінің тарихи және этимологиялық сөздігі» атты еңбегінде: 

Damga (дамга) жануарға қыздырылған темірмен басылатын таңба ретінде түсіндіріледі 

(Tietze, 2002: 555). Ал «Түрік тілінің этимологиялық сөздігі» атты ғылыми еңбегінде 

«дамга» сөзі «тамдур» – жану етістігінен шыққандығын, таңба ыстық темір арқылы 

қолданылатындықтан осылай аталғандығын алға қояды. Алайда Қашғарлы Махмұд 

еңбегінде «тамдур» сөзінің түбірі «күйдіру» дегенді білдіреді, сондықтан «там» 

түбірінен «таммақ» сөзі шыққан болуы мүмкін, ал «тамду, тамдук» жанған от дегенді 

білдіреді деген (Eyüpoğlu, 1988: 72). Осындай ғылыми пікірлерге сүйенсек там-дам 

етістік түбірінің тамга, тамага, дамга (таңба) сөзіне тікелей қатысы бар екенін 

аңғарамыз. Қазақ ру-тайпаларының кейбір таңбаларының шығу тегі мен бастапқы 

элементтері тек түркі және моңғол халықтарының таңбаларымен ғана емес, сонымен 

бірге ежелгі ирандық халықтардың таңбаларымен де көп ұқсастығы бар екендігін 

байқаймыз (Samashev, 2010: 338). Бұл да орынды пікір. Қазақ халқының ру-тайпа 

таңбаларының элементтері Орта Азиядағы Түркі тектес халықтардың таңбаларына 

ұқсаумен қатар, Таяу Шығыс, Иран халықтарының кейбір таңбаларымен де ұқсас 

келеді. 

Таңбалар туралы зерттеулерде В.С. Драчук, Л.И. Лавров, Э.И. Соломоник, Ю. 

Симченко, В.П. Курылев, Р.Г. Кузеев, С.А. Яценко, Ю.А. Зуевт т.б-дай ғалымдардың 

еңбектері маңызды екендігін айта кеткен жөн. Атап айтқанда Э.И. Соломоник 

таңбаның шығуын рулық қоғамдық құрылысқа жатқызады. Таңба қоғамның дамуымен 

қатар бірге дамып, өзгеріп отырған және бір мезгілде әр түрлі мақсаттарға 

пайдаланылған(Қарамендина, 2021: 11). Орта Азияда біздің дәуірімізге дейінгі 

мыңжылдықтың ортасына қарай Сақ және Ғұн дәуіріне жататын түрлі мәдени 

туындыларда жиі байқала бастаған символдық белгілер мен мөрлер: Юэ-чи, Усун, 

Кангуй, Кушан, Сармат, Дун-ху (тунгуз) т.б. Еуразия далаларындағы түрік және басқа 

да тайпалар билігі кезінде таңбалар кеңінен қолданылған (Қыдырәлі, Бабаяр, 2015: 9).  

Таңбалар кеңінен тараған өлкелер (географиялар) туралы көптеген дереккөздер 

мен ғылыми еңбектерде түрлі мағлұматтар бар. Түркиялық ғалым, Женгиз 

Алыйылмаздың ғылыми еңбектерінде: Бүгінгі Моңғолия, Алтай, Тува, Қазақстан, 

Қырғызстан, Әзірбайжан және Анадолы сияқты әртүрлі географияларда көптеген 

жартас суреттерімен қоса әртүрлі таңбалар табылғандығын айтады (Alyılmaz, 2002:                                    

613-615; Mert, 2007: 234). Сібір аймақтарында зерттеу жүргізген Сервет Сомунжуоғлұның 

айтуынша, таңбалар Ресейдің Лена өзенінің аңғарында, Қырғызстанда, Саймалыташ 

пен Әзірбайжан-Гобустанда көбірек табылған. Сонымен қатар Бурятияда, Хакасияда, 

Байкал маңында, Оңтүстік Сібірде, Моңғолияда, Тувада, Солтүстік Қытайда, Алтайда, 

Қазақстанда, Өзбекстанда, Ауғанстанда, Түрікменстанда және Шығыс Анадолы мен 

Батыс Анадолыда да әр түрлі таңбалар үлгілері кездесетіндігін және таңбаның 

тарихының б.з.д. 14000 жылдарға дейін ұзайтындығын жазған (Somuncuoğlu, 2008: 12-18). 

Таңбалар көптеп табылған жерлер Қытай деректерінде көрсетілген Хакас-Минусинск 

және Тува, Моңғолия жерлері болып саналады. Бұлардан басқа археологиялық 

зерттеулерде Алтай таулары, Шығыс Түркістан, Түркіменстан, Қырғызстан, Қырым 

түбегі, Оңтүстік Ресей және басқа аймақтардағы жартастар мен сынтастардың беттерге 

жазылған туралы мәліметтер бар (Enveroğlu, 2005: 13) десе, Қазақ халқының таңбалары 

мен ұрандары туралы ғылыми зерттеулер жасаған М.Қарамендина өз еңбегінде басқа 

ғалымдардың зерттеулерін алға тарта отырып таңбаның ең көп табылған жерлері 

Дағыстанда Урецк қалашығы және Қарашай-Черкесск жерінде Хумарин қалашығы 

болғандығын айтады (Қарамендина, 2021: 7). 

Таңбалардың нақты қашан қолданылғаны даулы болса да, жоғары да 

айтқанымыздай қола дәуірінен бастап әлеуметтік, дипломатиялық, күнделікті және т.б. 

жұмыстарда қолданылғаны белгілі. Алайда, таңбалардың қай кезеңде пайда 

болғандығын және олардың мағыналарын толықтай түсіндіру мүмкін емес. Кейбір 

ғалымдардың көзқарастары бойынша рулық таңбалар қоғам дамуымен бірге туыстық 

(отбасылық) белгілерге айналған. Таңбалар одан кейін әсіресе мемлекеттік, әкімшілік 

басқару жүйесінде, сыртқы саяси жұмыстарда қолданылған. Эпиграфиялық 

мәліметтерге сүйенсек, таңбалардың ең көне түрлерінің пішіндері геометриялық 

фигуралар (дөңгелек, төртбұрыш, үшбұрыш) түрінде болып кейде әліпбилер (әріп) 

пішін бойынша да қолданылып келген.  

Ортағасырлық қазақ даласының таңбаларының тарихы және ортаға шығуы 

туралы ғалымдардың түрлі пікірлері бар. Қазақ ру-тайпаларының таңбаларын толықрақ 

зерттеу үшін өзге де түркі тектес халықтардың таңбалары туралы зерттеулерді 

қарастырған жөн. Бұл туралы М. Тынышпаевтың шежірелік зерттеулерімен басқадай 

ғылыми еңбектерінде жазылған. Аталмыш еңбекте Түркі тектес қазақ рулары да 

қамтылатын туыс халықтар, атап айтқанда қырғыз (қазақ) бен ноғайлардың, қырғыз 

(қазақ) бен башқұрт қыпшақтарының және Қазан татарларының ру таңбаларының                                      

бір-біріне ұқсас келетіндігін айтқан (Тынышпаев, 2010: 88-89). О.Акшокраклының 

еңбегінде Қырымдағы татар таңбаларын зерттеу барысында алаш, қырғыз, қазақ атты 

ауылдардың кездескендігін және олардың өздеріне тән алаш, қырғыз-қазақ, бой қазақ 

атты таңба атаулары болғандығын жазумен қатар таңбалардың арнайы кестесін 

дайындап «Қырымдағы Татар таңбалары» атты еңбегінде жариялаған (Akçokraklı, 1996: 

14-17).  

X. Арғынбаев, М. Мұқанов, В. Востровтардың «Қазақ Шежіресі Хақында» атты 

ғылыми еңбегінде қазақ ру-тайпа және жүздерінің қалыптысуына байланысты айта 

келіп, «Қазақ жүздері XV-XVI ғасырлар аралығында Қазақстанның әр өңірінде 

қалыптасқан тайпалардың одағы ретінде қарастырған. Жүздердің шығуы мен «Жүз» 

атауының тарихи мәні туралы ғылыми тұрғыда дәлелденген ортақ бір пікірдің әлі жоқ 

екендігін және кейбір зерттеушілердің бұл атауды әлде бір бүтін нәрсенің, құбылыстың 

«бөлшегі», «саласы», «бір жағы» ретінде қарастыратындығын, енді біреулер оны «жүз», 

«жүздік» сандарымен байланыстырғандығын жазған. Сонымен қатар Н.И. Гродеков, 

Г.Н. Потанин және Н.А. Аристов сияқты зерттеушілер қазақ жүздерінің шығуы туралы 

зерттеулерде кейбір халық арасына кеңінен тараған аңыз-әңгімелерге сүйенетіндігін 

баяндаған (Арғынбаев, Мұқанов, Востов, 2000: 15). 

Зерттеуші А.Е. Рогожинскийдың айтуынша: 200 жылдан астам зерттеліп келе 

жатқан қазақтардың ру-тайпалық белгілері қазақтың ұлы, орта және кіші жүз толықрақ 

зерттелгендігін айтады. Олардың Орынбор даласы мен Ертіс өңірінде таралуы                                       

XVIII ғасырдың соңына қарай, ал XIX ғасырларда Кіші жүздің таңбалары жүйеленіп, 

Орта жүздің негізгі тайпаларының таңбалары туралы мәліметтер жинақталған және 

XIX ғасырдың соңында Қазақстанның оңтүстігі Ресей империясының құрамына 

кіргеннен кейін, Ұлы жүз таңбаларын тіркеу басталды (Рогожинский, 2010: 101).                                        

М. Қарамендина еңбегінде Ю. Шмид, Ә. Марғұландардың зерттеулерін қолдана 

отырып қазақ ру-тайпаларының таңбасы үшін ерекеше маңызды болып саналатын 

«Таңбалы тас» (Тамғалы тас) туралы тоқталады. «Таңбалы тас» қазақтардың 

ардақтайтын киелі тасы25 (Қарамендина, 2021: 72). Қазақтың ру таңбалары жайлы                                         

жан-жақты ақпарат беретін ескерткіштердің бірі «Тамғалы тас» екендігі туралы                                        

Л. Кузнецовтың еңбегінде де айтылады. Таңбалы тас есткерткішіне алғаш 1895 жылы 

Л. Кузнецов пен Х. Бекхожин зерттеу жасап, тастағы ру таңбаларының көшірмесін 

алған (Кузнецов, 1927: 1-3).  

Тарихшы, этнограф ғалым А. Сейдімбектің еңбегінде Қазақ ру-тайпаларының 

көптеген таңбаларының тарихы - тереңінен бастау алатыны, оның өзі ең байырғы деп 

жүрген өркениеттер ошағымен байланысып жатқандығына назар аударады (Сейдімбек, 

2008: 644). Сонымен қатар қазақ ру-тайпаларының таңбаларын бітім-пішіндеріне орай 

бңрнеше топқа бөліп қарастырған. Қазақ даласының таңбаларын әр жақтылы зерттеп 

жүрген ғалымдардың бірі С.Самашаевтің пікірі бойынша Қазақ даласында таңбалардың 

қолданылу тарихын зерттеудің тереңдей түсуі – Қазақстан өз тәуелсіздігін алғанан 

бергі уақыт. Қазіргі уақытта бұл тақырыпты қамтитын ғылыми және ғылыми-танымдық 

еңбектердің саны жүзден асқан. Олардың арасында осы тақырыптың негізгі мәселерін 

анықтау және шешу жағынан алғанда құндысы – В.Ольховский, С. Яценко, З. Самашев, 

Б.Нәпіл, А. Рогожинский, А. Досымбаева, Ж. Артықбаев, С. Ярыгин және Ө. Шнанов 

қатарлы ғалымдардың еңбектері екенін айтады (Самашев, 2018: 2). Алайда бұл тақырып 

аясындағы зерттеулер Қазақстанда қарқынды дами қойған жоқ. Ғалымдар арасындағы 

                                                             
25«Таңбалы тас» (Тамғалы тас)-қа барлық тайпалардың ұлыс басқаратын адамдары, атақты билері 

мен батырлары жиналып кеңес құрып, қай тайпа қай жерге қоныс ету мәселерін талқылап, шешетін 

болған. Әрбір тайпаға өзіне арналған таңба беріліп, ол таңбаның суретін осы тасқа жазып түсірілгендігі 

туралы деректер кездеседі. Толықрақ: Ә. Марғұлан «Таңбалы тас» // Жұлдыз. – 1981. №1 қараңыз. 

кәсіби байланыстар төмен деңгейде. Тағы бір себеп Қазақстандық ғылыми орталар 

үшін Кеңестік кезеңде осы тақырыппен шұғылдануға шектеу қойылғандығы да 

айырықша әсер еткен. Бұл туралы ғалымдардың әртүрлі көзқарастары бар. 

Ортағасырлық Қазақстан көшпелілерінің таңбаларын зерттеу қарқыны тек соңғы он-он 

бес жылда ғана артты (Рогожинский, 2013: 226). Еуразия даласын мекен еткен 

ортағасырлық халықтардың таңбалары мен белгілері, олардың шығу тегі мен даму 

барысы, трасформациялануы турасында толыққанды біртұтас ғылыми зерттеу әлі де 

жасалған жоқ (Самашев, Базылхан, 2010: 7). Қазақ ру-тайпаларының таңбалары 

толықрақ зерттелуі үшін Ө. Шнанов қазақ ру таңбалары тарихын бірнеше кезеңге бөліп 

қарастырады. 1. Ежелгі ру таңбаларының қалыптасуы кезеңі (Қола дәуірі) 2. Тайпалық 

одақтардың қалыптасу кезеңіндегі таңбалар (сақ, ғұн, оғыз т.б.) 3. Түркі дәуірі 

кезеңіндегі ру таңбалары. 4. Қазақ хандығы тұсындағы ру таңбалары. Сондай-ақ Қазақ 

халқының ру таңбалары тарихын зерттеу барысында түркі халықтарының таңбалары 

тарихын да қоса зерттеу қажет екендігін тілге тиек еткен (Шнанов, 2018: 70).  

Қазақ ру тайпалары өздеріне айт таңбалар қолдану арқылы көптеген 

артықтшылықтарға қол жеткізді деуге болады. Қазақ шежіресіне байланысты 

зерттеулер жасаған А.Б. Сарсенбаевтың айтуынша: Таңбаның артықшылықтары мен 

ерекшеліктері төмендегідей: 1. Таңбалар жанұялардың, рулардың, тайпалардың қоныс 

аудару жолдарын қатаң қадағалауға мүмкіндік берді. 2. Таңба ұжымдық жадтың 

құрылымдық бөлігі. 3. Таңба - ұрпақаралық мәдениетті байланыстырушы. 4. Таңба-ең 

басында бейнелеуші (тастағы бейне), кейіннен (темірден, ағаштан, жасалған), одан соң 

жазба (әр ру-тайпа басшыларының жарлық, хаттауға басқан таңбалары) түрінде жеткен. 

Яғни әр ұрпақтың тарихи кезеңі жайлы мағлұматтарды сақтаған. 5. Таңба - дербестіктің 

белгісі. Кейде ру-тайпалардың таңбалары қиын-қыстау кезеңде жасырылып отырған, 

себебі, таңбаны жоғалту - бұл тайпаның дербестігін жоғалту деп қабылдаған. 6. Таңба - 

ру-тайпа, әулеттің шығу тегі жайлы мәліметтерге дәлел болады (Қарамендина, 2021:                                         

20-21). Сонымен қатар қазақ халқының таңбалары туралы маңызды мәліметтер 

«Қазақтың Этнографиялық Категориялар, Ұғымдар мен Атауларының Дәстүрлі 

Жүйесі» атты Энциклопедия еңбекте берілген. Бұл кітаптағы белгілерге тоқталсақ: 

Таңба - рудың және тайпаның территориялық, шаруашылық және ұйымдық 

дербестілігін айқындайтын әрі айғақтайтын белгі. Байырғы белгілер жүйесінде ерекше 

категорияға ие болған таңбаның қолданыс аясы мен функционалдық қызметіне ден 

қойған зерттеушілер таңбаның түп төркіні түркі-моңғол тілдерінен бастау 

алатындығын мәлімдеген (Қазақтың этнографикалық.., 2014: 343). 

Ал, Нығмет Мыңжанидың еңбектерінде қазақ халқының шежіре және 

таңбаларына байланысты құнды деректер бар. Оның «Қазақтың Қысқаша Тарихы» атты 

ғылыми еңбегінде былай дейді. «Әрбір рудың өзіне тән таңбасы және ұраны бар. Бұл 

таңбаны ерте кезде рудың малына басқан, сол рудан өлген адамдардың моласының 

басына тасқа ойып орнатқан. Бірнеше ру бірлесіп тоқтам жасасқан жерде тасқа ойып 

белгі салған. Ру таңбасы сол рудың нышаны орнында қолданылған, рудың 

жалауларына салынған. Қазақтың көптеген ру аттары сол рудың таңбасы арқылы 

аталған. Мысалы: бағаналы, балталы, шанышқылы, ергенекті, тарақты, ашамайлы, 

ошақты, тарақ таңбалы, теріс таңбалы, сіргелі» қатарлы рулардың аталғандығын 

жазады (Мыңжан, 1994: 40). 

Қазақ халқы арасында «таңбалау» дәстүрі Тәуке хан заманында (1680-1718) жолға 

қойылған үрдіс болды. Алғашқылардың бірі болып бұл мәселеге назар аударған                                       

А. Левшиннің пайымдауынша, Тәуке ханның билігі тұсында барлық мал-мүлікті 

белгілеу үшін таңбалар қолданылғаны туралы «Жеті Жарғыда»26 жазылған.                              

                                                             
26Жеті жарғы – Тәуке хан (1680 – 1718) тұсында қабылданған қазақ халқының дәстүрлі әдеп-

ғұрып заңдарының жинағы. ХVII-ғасырда қазақ хандығының ыдырау қаупінің тууына байланысты 

https://kk.wikipedia.org/wiki/%D0%A2%D3%99%D1%83%D0%BA%D0%B5_%D1%85%D0%B0%D0%BD

«Жеті Жарғының» Г. Гавердовский және А. Левшин жариялаған, сондай-ақ атақты 

Саққұлақ биден жеткен нұсқаларында әрбір рудың өзінің таңбалары мал-мүліктің кімге 

тиесілі екендігін ажырату үшін немесе ру-тайпа арасындағы дау-дамайды азайту 

мақсатында малдарына өздерінің таңбасын міндетті түрде басу қажет денілген. 

Саққұлақ бидің нұсқасында: «әр рудың ұраны, таңбасы болсын», деген (113-бап) 

кездеседі (Қазақтың этнографикалық.., 2014: 344). 

Дәстүрлі қазақы ортадағы ашамайлы, бағаналы, балталы, ергенекті, ошақты, 

сіргелі, тарақты, шанышқылы сияқты кейбір ру-тайпалар өздерінің таңба атауларымен 

әлі күнге дейін аталып келеді. Н.И. Гродеков көптеген ру-тайпа аттарының таңба 

атауларымен аталғандығын айтады. Ал Ә. Қайдардың еңбегінде қазақ                                             

ру-тайпаларының таңбаларына негіз болған заттардың (жанды, жансыз) атаулары 

берілген. Мыс: ай, ашамай, арқар, балға, балта, бөрі, жебе, ергенек, тарақ, тілік т.б-дай. 

Бұл атаудың ұзын саны 46-ға жетендігін атап көрсеткен. Қазақ ру-тайпаларының 

атауларының көпшілігі заттық негізде, көне наным-сенім бойынша үй-тұрмысқа 

қажетті, киелі, қасиетті, кәделі саналатын заттардан тұрады (Қайдар, 2008: 543-544). 

Қазақы ортадағы шежірелік дәстүрдің «идеологиясына» сәйкес, қазақ ру-тайпаларының 

таңбалары қанша түрленіп, тармақталса да, негізгі сұлбалары бір-бірінен соншалықты 

алшақ кетпеген. Тіпті, «ел басына күн туған» алмағайып замандарда да таңбалардың 

негізгі сұлбасын сақтап қалудың қамын ойластырып таңбаға қосымша сызық немесе 

бір елеусіз белгі қосып, аса сақтықпен ғана өзгеріс енгізіп отырған. 

Қазақ халқының ру-тайпалық таңбаларын зерттеп әр рудың таңбасын анықтаған 

М. Тынышбаев, С. Аманжолов, Н.И. Гродеков, Н. Мыңжан, А. Левшин, Л. Мейер,                             

И. Казанцев, А. Харузин, С.Е. Әжіғали т.б-дай ғалымдардың еңбектерінде жазылған 

таңба пішіндері негізінде бір-бірімен ұқсас келеді. Тек ғана кейбір рулардың таңба 

үлгісінің саны және пішініндерін аздаған өзгешеліктер бар. Ұлы жүз, Орта жүз, Кіші 

жүз болып бөлінетін қазақ руларының таңбаларын бір-бірімен салыстыра отырып 

зерттеуген ғалым Н.Мыңжанның еңбегінде мынандай кестелер берілген. 

 

Ұлы Жүз / таңбалары 
Орта Жүз / таңбалары 

 
Кіші Жүз / таңбалары 

Қаңлы 
 

Қыпшақ 
 

Керейт 
 

Үйсін 
 

Қоңырат 
 

Тама 
 

Дулат 
 

Саңғыл 
 

Алшын 
 

Ысты 
 

Маңғатай  Қарасақал 
 

Тілік 
 

Найман 
 

Масқар  

Сиқым 
 

Бағаналы  
 

Беріш 
 

Жаныс  Тарақты 
 

Шүмекей 
 

                                                                                                                                                                                              
Тәуке хан елдің ауызбірлігін арттыратын шаралар қарастырып, хандық билікті нығайтуға күш салды. 

Қазақ қоғамының дамуы және билік пен бірлікті қамтамасыз ете алатын жаңа заңдар жүйесін қажет етті. 

Осы ретте Тәуке хан бұрыннан қалыптасқан дәстүрлі әдеп-ғұрып заңдары мен өзінен бұрынғы 

хандардың тұсында қабылданған «Қасым ханның қасқа жолы» мен «Есім ханның ескі жолын» одан әрі 

жетілдіру арқылы жаңа заң жүйесін жасауға тырысты. Күлтөбенің басында Тәуке ханның «Жеті 

Жарғысы» деген атауға ие болған заңдар жиынтығын қабылдаған. «Жеті жарғы»ға сүйенген қазақ билері 

ел ішіндегі дау-жанжалдар мен саяси маңызы бар мәселелерді тиімді шеше алды. Жаңа заң жүйесі қазақ 

халқының өмірлік мәселелерін барлық жағынан қамтыды, соның нәтижесінде Тәуке ханның билік еткен 

тұсы Қазақ хандығының барынша күшейіп, дәуірлеген алтын кезеңі болды. 

https://kk.wikipedia.org/wiki/%D2%9A%D0%B0%D1%81%D1%8B%D0%BC_%D1%85%D0%B0%D0%BD%D0%BD%D1%8B%D2%A3_%D2%9B%D0%B0%D1%81%D2%9B%D0%B0_%D0%B6%D0%BE%D0%BB%D1%8B
https://kk.wikipedia.org/wiki/%D0%95%D1%81%D1%96%D0%BC_%D1%85%D0%B0%D0%BD%D0%BD%D1%8B%D2%A3_%D0%B5%D1%81%D0%BA%D1%96_%D0%B6%D0%BE%D0%BB%D1%8B
https://kk.wikipedia.org/wiki/%D0%9A%D2%AF%D0%BB%D1%82%D3%A9%D0%B1%D0%B5
https://kk.wikipedia.org/w/index.php?title=%D0%A2%D3%99%D1%83%D0%BA%D0%B5_%D1%85%D0%B0%D0%BD%D0%BD%D1%8B%D2%A3_%D0%96%D0%B5%D1%82%D1%96_%D0%B6%D0%B0%D1%80%D2%93%D1%8B%D1%81%D1%8B&action=edit&redlink=1
https://kk.wikipedia.org/w/index.php?title=%D0%A2%D3%99%D1%83%D0%BA%D0%B5_%D1%85%D0%B0%D0%BD%D0%BD%D1%8B%D2%A3_%D0%96%D0%B5%D1%82%D1%96_%D0%B6%D0%B0%D1%80%D2%93%D1%8B%D1%81%D1%8B&action=edit&redlink=1

Ошақты 
 

Арғын 
 

Алтын 
 

Албан 
 

Матай 
 

Серкеш 

(Шеркеш)  

Бекболат 
  

Садыр 
 

Естемір 
 

Сіргелі 
 

Керей 
 

Жүй 
 

Жалайыр 
 

Уақ 
 

Жағалбайлы 
 

Шанышқылы 
 

Ергенекті 
  

Телеу 
 

Бестаңбалы 
 

Балталы  
  

Төртқара 
 

Шымыр 
 

Қаракерей 
 

Сұнақ 
 

Шапырашты 
 

Саржомарт 
 

Мансыр 
 

Шынқожа 
 

Төре 
 

Алаша  
 

Қоралас 
 

  Шекті 
 

Суан 
 

  Жаппас 
 

Ботбай 
 

  Таздар 
 

Сәмет 
 

  Әлім (ұлы) 
 

    Табын 
 

    Арғын  
 

    
Терістаңбалы 

Табын  

    Рамадан 
 

    Абдан (албан)  
 

    
Оңтаңбалы 

табын  

    Кердері 
 

    Адай (ядай)  
 

    Қаракесек 
 

    Қариық 
 

Кесте 1. Қазақ Ру-тайпаларының Таңбалары (Мыңжан, 1994: 42-46) 

[Table 1. Stamps of Kazakh tribes (Mynjan, 1994: 42-46)] 

 
ҰЛЫ ЖҮЗ М. Тынышпаев С. Аманжолов А. Сейдімбек Н. И. Гродеков 

Дулат 

    
Сиқым 

    

Жаныс 

Ботбай 

    
Шымыр 

    
Албан 

 
 

  
Суан 

    

Сары үйсін 

    
Шапырашты 

   
 

Ысты 

    
Ойық 

 

 

  

Тілік  
 

 
 

Ошақты 

    

Сіргелі 

  

 

 

Жалайыр 
    

Қаңлы 

    
Шанышқылы 

  
  

Шынқожа  

   
Қоралас  

   
Сәмбет  

   
Бекболат  

  
 

Бестаңбалы  

 

 
 

ОРТА ЖҮЗ     

Арғын 

 
   

Керей 

  
  

Уақ 

 
   

Найман 

    

Бағаналы 

    

Балталы 
    

Қаракерей 

    
Матай 

    

Садыр 
    

Сары жормарт 

Терістаңбалы 
   

 

Қоңырат 
    

Маңғытай 
    

Қыпшақ 
    

Тарақты  
   

Кіші ЖҮЗ     

Адай 
    

Беріш 
   

 
Табын 

    
Кердері 

   
 

Рамадан 

    
Алтын 

  
 

 
Жаппас 

    

Таз (лар) 

    
Есентемір 

   
 

Тана 

    
Байбақты 

 

 

 

 

Масқар 
    

Алаша 

  

 

 

Шеркеш 
    

Ысық 

 

 
  

Қаракесек 

     
Шекті 

  

 

 

Төртқара 

    
Қарасақал 

   
 

Шөмекей 

    

Керейт 
    

Тама 

 
   

Жоғы (Жуй) 
    

Телеу 

Жағалбайлы 

    

Алшын  
   

Әлім  
 

 
 

Кесте 2. Қазақтың Ұлы жүз, Орта жүз, Кіші жүз руларының таңбасы (Тынышбаев, 2009: 130-132; 

Аманжолов, 1959: 8-14; Сейдімбек, 2008: 661-672; Гродековъ, 1889: 4-8) 

Table 2. Stamps of the Uly zhuz, Orta zhuz, Kishi zhuz clans of Kazakhs (Tynyshbaev, 2009: 130-132; 

Amanzholov, 1959: 8-14; Seydimbek, 2008: 661-672; Grodekov, 1889: 4-8) 

 

Қазақтың ру-тайпалары туралы жан-жақтылы ғылыми зерттеулер жасаған ғалым 

С.Аманжолов «Вопросы Диалектологии и Истории Казахского Языка» атты еңбегінде 

қазақтың ру-тайпаларының құрамы Ұлы жүз, Орта жүз, Кіші жүздері жайлы 

баяндалады. Аталмыш еңбекте Ұлы жүздің құрамына 23, Орта жүздің құрамына 24, 

Кіші жүз құрамына 33 ру мен аталар кіреді. Әрине, бұл тізім онша толық емес 

(Арғынбаев, Мұқанов, Востов, 2000: 30). Сонымен қатар ғалым рулар мен рулық 

одақтар генезисі мен тарихын анықтау үшін таңба белгілерін, ұрандарын салыстыра 

отырып талдап көрсетеді (Аманжолов, 1959: 8-14). С. Аманжолов бұл зерттеулерінде 

Н.А. Аристов, А.И. Левшин қатарлы ғалымдардың еңбектерінен пайдаланғандығын 

ескерген жөн. 

Аталмыш еңбекте көрсетілген қазақтың Ұлы жүзі құрамы мынандай: 

1. Қаңлы 

2. Үйсін 

3. Сары үйсін 

4. Дулат 

5. Шанышқылы 

6. Ысты 

7. Тілік 

8. Сиқым 

9. Жаныс 

10. Ошақты 

11. Бекболат 

12. Жалайыр 

13. Бестаңбалы 

14. Шымыр 

15. Шынқожа 

16.Құралас (қоралас) 

17. Суан 

18. Албан 

19. Ботбай 

20. Сәмбет 

21. Тулатай 

22. Сіргелі 

23. Шыбыл 

 

Орта жүздің құрамына енген ру-тайпалардың атауы: 

1. Арғын 

2. Найман 

3. Қыпшақ 

4. Керей 

5. Қоңырат 

6. Саңғыл 

7. Маңғытай 

8. Бағаналы 

9. Балталы 

10. Мансыр 

11. Тарақты 

12. Сарыжомарт 

13. Садыр 

14. Матай 

15. Уақ (уақ-керей) 

16. Қаракерей 

17. Бура 

18. Ергенекті 

19. Терістанбалы 

20. Абак-керей 

21. Қытай-қыпшақ 

22. Сыбан-керей 

23. Каба-керей 

24. Бурылсары-керей т. б. 

 

Кіші жүз келесі рулар мен тайпалардан құралады: 

1. Алшын 

2. Алтын 

3. Алаша 

4. Аргын 

5. Алим 

6. Берш 

7. Адай 

8. Жүй 

9. Есентемір 

10. Жаппас 

11. Қаракесек 

12. Кердері 

13. Масқар 

14. Керейт 

15. Тама 

16. Табын 

17. Терістаңбалы 

18. Оңтаңбалы табын 

19. Таздар 

20. Рамадан 

21. Телеу 

22. Төрткара 

23. Сұнақ 

24. Қарасақал 

25. Шөмекей 

26. Шекті 

28. Тана 

29. Қызылқұрт 

30. Шықлар 

31. Кете 

32. Байбақты 

33.Қараул кесек (Аманжолов, 1959: 9-10). 

 

Алайда бұл тізім әлі де жан-жақтылы талдауларды талап етеді. Аталмыш 

еңбектегі ру-тайпалардың атауын өзге ғалымдардың кестесімен салыстырғанда бірнеше 

өзгеше атаудың Кіші жүз құрамында болғандығы байқалады. Мысалы, А.Сейдімбектің 

еңбегінде Кіші жүз ру-тайпалардың құрамында «Ысық»  атты рудың атауы 

жазылған. Өзге зерттеушілердің таңба кестелерінде бұл атау жоқ, тек Ұлы жүзде 

«Ысты» атауы берілген. Ал, С.Аманжоловтың еңбегіндегі Кіші жүз                                      

ру-тайпаларының тізімінде «Жағалбайлы» руының атауы жоқ алайда таңба 

кестесінде жазылған. «Қараул кесек», «Шықлар» атты рулардың да Кіші жүз 

құрамында болғандығын жазады (Аманжолов, 1959: 10). 

«Қазақтың Этнографиялық Категориялар, Ұғымдар мен Атауларының Дәстүрлі 

Жүйесі» атты Энциклопедиялық еңбекте дәстүрлі қазақы ортада ұзын саны 43 ру                                

(ру-тайпа) бар деген мәлімет келтірген (Әлімбай, т.б-лар, 2014: 345). Бұл пікірдің қате 

екендігін атқан жөн. Жоғарыдағы аты аталған ғылыми еңбектерді сараптағанымызда 

Қазақтың Үш жүзінде 80-нен аса ру-тайпаларының жеке атаулары болғандығын 

байқаймыз. Сұнақ руы да Кіші жүз құрамындағы бір кіші ру екендігі белгілі. Қазақ ру-

тайпаларының таңбалары туралы зерттеу жасайтын ғалымдардың еңбегінде 

таңбалардың пішіні негізінен бір-бірімен ұқсас келеді. Қазақ халқының Үш жүзінің 

таңба атаулары ғылыми еңбектерде анық жазылса да мағаналары тұрғысынан әлі де 

ғылыми зерттеулерді қажет етеді.  

Қазақ ру-тайпаларының таңба пішіндерін және оның мағаналарын ғылыми 

тұрғыдан зерттеу жұмыстары әлі де қолжетімді емес. Сондықтан да бұл тақырыпты 

зерттеуде эпиграфикалық тұрғыдан қарастыру маңыздырақ. 

Белгілі ғалым Н.А.Аристовтың пікірінше Көне Түркі дәуірі Күлтегін және басқа 

да Орхон, Енисейдегі ескеріткіштердегі жазуларда қолданылған әліпбилер қазақтардың 

ру-тайпалық таңбаларында көптеп қолданылып келеді (Аристов, 1894: 411). Ғалым 

қазақтың ру-тайпаларының таңбаларын жан-жақтылы зерттей отырып ең көп 

қолданылған таңба пішіндері тек шеңбер  және қос шеңбер , жарты шеңбер 

, және бір түзу сызық  немесе қос түзу сызық  қатарлы байланыстырушы басты 

бейнелері болғандығын жазған. Бұл бейнелердің сыртында екі немесе үш сызықтары 

бар таңба бейнелері мынандай:  . 

Бұл таңбалармен қатар екі түзу сызық немесе үшбұрыштардың қосындысы арқылы 

салынған бейнелер көбірек қолданылады. немесе  және екі 

немесе үш тікбұрыштардың қосындысынан пайда болған бейнелер 

 қосымша сызықтардан құралған 

тік төртбұрышты таңбалар  немесе ,  қатарлы бейне, 

пішіндерден қазақтың ру-тайпалық таңбалары ортаға шыққандығын жазған                            

(Аристов, 1894, б. 412). Ғалым өз еңбегінде қазақтың ру-тайпаларының таңбаларын 

басқадай ғылыми зерттеулермен салыстырып зерттей келе Түркі-Орхон әліпбиіндегі                             

38 белгінің 29 белгісі қазақтың ру-тайпа таңбаларымен сәйкес келетінін айтқан 

(Аристов, 1894: 412). Бұл зерттеушілер үшін маңызды бір пікір екені белгілі. 

Бұл зерттеудің ерекше маңызды екендігіне тоқталған А.Сейдімбек егер, түркі 

әліпбиін төрт түлік малға салынатын ен-танбалар пішінімен салғастырса, 

Н.А.Аристовтың ой-тұжырымы одан әрі дәлелденетіндігін айтады. Түптеп келгенде, 

қазақ ру-тайпаларының ен-таңбалары дәстүрлік тұрғыда байырғы сақ, ғұн, түркі 

заманынан бастау алып жатқанына және сол кезендерден бастап ен-таңбаның қоғамдық 

тәртіп пен әлеуметтік реттілікке қолданылғанын атап айтады (Сейдімбек, 2008: 646). 

Қазақтың ру-тайпаларының таңбаларын бітім-пішіндеріне байланысты ғылыми 

зерттеу жасаған ғалымдардың бірі А.Сейдімбек екендігін айттық. Ғылым өз еңбегінде 

маңызды мәліметтер бере келе қазақ ру-тайпаларының таңбаларын 7 топға бөліп 

қарастырған. 

Бірінші, толық ай, жарты ай, күн немесе көз бейнесіндегі дөнгелек пішінді 

таңбалар: 

 

 
Екінші, тік немесе көлбеу тускен сызық танбалар:  

 
Үшінші, айқыш (крест), ұйқыш (свастика) немесе ашамай таңбалар: 

  
Төртінші, бақан немесе аша танбалар: 

 
Бесінші, тарақ, босаға және абақ таңбалар:  

 
Алтыншы, Оқ немесе жебе танбалар: 

 
Жетінші, заттар мен жан-жануарлардын типологиялык сұлбасын бейнелеген 

танбалар (бөрі, қобыз немесе домбыра, нәл, қалпақ, тостаған, су, садак, құйысқан, 

қайшы, сірге, тұмар, ту немесе балта, қарын, түйе мойын, қамшы, кереге, шылбыр, 

орақ, ілгек, балдак, мүйіз, шоқпар, шілік, қурай, жұтқын, ошақ, қылыш, шөміш, 

ашамай, ергенек, бақан, қазанқұлақ, таға, т.б.) (Сейдімбек, 2008: 658). 

 

 
Осы жеті топтағы таңбалар қазақтың Үш жүзінде де және жүзден тыс ру-

тайпаларында да кездеседі. Ай, күн немесе көз таңбалы ру-тайпалар қазақ халқының ең 

көп бөлігін құрайды. Мәселен, дулат, албан, суан, ботбай, сиқым, жаныс, арғын, 

садыр, табын, рамадан, кердері, байбакты, алаша, шеркеш, ысык, беріш, т.б. Бұл ру-

тайпалар ай, күн немесе көз деп аталатын таңбаларды негіз етіп алғанымен, олардың 

әрқайсысы өздерінің даралығын айғақтау үшін таңбаларына қосымша белгілер салу 

арқылы қолданып отырған (Сейдімбек, 2008: 658).  

Қазақтың ру-тайпалары арысында қолданылған таңба түрлері көне және орта 

ғасырлардағы жартастарғы сызылған таңба түрлерімен және де кейбір археологиялық 

қазбаларда ортаға шыққан түрлі бұйымдарда салынған таңба пішіндерімен де ұқсас 

келеді. Сонымен қатар Ғұндар дәуірінде қолданылған ыдыс бұйымдарға салынған 

кейбір таңбалармен де ұқсас екендігін аңғаруға болады.  

Қортынды. Дала мәдениетінен кейін жеке меншіктік ұғымы қалыптасқан 

кезеңнен бастап таңба пайда болды деуге болады. Таңбаның шығу кезеңін нақты 

анықтау үшін әлі де ғылыми зерттеулер талап етеді. Алайда ежелгі тас дәуірінен бастау 

алып, қола дәуірі заманында таңбаның қолданылғаны туралы деректер бар. 

Ғалымдардың көпшілігі таңбаның шығу кезеңін қола дәуірінен басталатындығын 

айтады. Малды немесе қандай бір затты өз иелігіне, меншігіне алу үшін арнайы бір 

белгі немесе символ қажет болғандықтан таңба пайда болған. Әр ру-тайпалардың 

немесе этникалық топтардың өздеріне тиесілі таңбалары болғандығы белгілі. Ерте 

кездерден бері адамдар таңбаға ерекше құрметпен қарап, мүлікке байланысты қандай 

бір даулы мәселелерді немесе мал ұрлықтарын таңба арқылы анықтайтын болған. 

«Таңба» сөзі қай тілден шыққандығы туралы анық дәлел жоқ. Алайда, Түркі-Моңғол 

тілдерінде ортақ мағанада қолданылса да сөздің түбірі, мағынасы жағынан Түркі тіліне 

жақын. Көне түркі тіліндегі жазбаларда «тамга», «тамка» және «тамгашы» түрінде 

кездесетіндіктер «таңба» сөзінің төркіні түркі тілінен шыққан дәуге толық негіз бар. 

Бұл сөздердің түп-төркінін анықтау және қолдану дәстүрлерін нақты зерделеу әліде 

ауқымды ғылыми зерттеулерді қажет етеді. 

Таңбаның даму жолдары тотемдік сипаттарға сәйкес және ежелгі халықтардың 

наным-сенімі бойынша түрлі жануарлардың суретін жастартарға, үңгір қабырғаларына 

салу арқылы ортаға шыға бастаған. Осындай бейнелерді салып үйренген ежелгі ру-

тайпа адамдары кейінрек өзінің қолданатын қару-жарақ, мүлкіне де белгі салып 

бастаған. Ойылайша бұл әрекет дами келе мал шаруашылығы дамыған кезде өз 

малдарын басқалардан ажырату үшін «ен-таңба» түрінде қолданылған. Және де темірді 

қыздыру арқылы малға таңба басқан. Әр ру-тайпалар өздерінің таңбаларын белгілеп 

ресми хат, жарлық, салық сияқты құжаттарғада қолданған. 

Қазақтардың таңбалау жүйесі сонау сақ, үйсін, ғұн, қаңлы, сармат, берісі ежелгі 

түркі мен қыпшақ сынды байырғы этносаяси бірлестіктермен генетикалық байланысын 

көрсетеді. Демек, қазақтың ру-тайпалық таңбалары өзінің ежелгі кескін-бітімін күні 

бүгінге дейін сақтады деп айтуға әбден болады. Алайда көптеген ру-тайпалардың 

таңбалары өзінің әуелгі төл атауларынан ажырап қалғандығы байқалады. Бұған саяси-

әлеуметтік, әсіресе, дүниетанымдық, діни, идеологиялық ықпалдардың әсер еткендігі 

белгілі. Мақаламызда осындай өзекті мәселелермен қатар қазақ даласының 

таңбаларының тарихы және ортаға шығуы және Ұлы жүз, Орта жүз, Кіші жүз ру-

тайпаларының таңбаларының пішін-бейнесі эпиграфикалық тұрғыдан зерттеле отырып, 

жаңаша көзғарастар мен пікірлер баяндалады. 

Таңбалар қазақ жерінде неолиттен бастап кездеседі. Ал бұл тақырыптың зерттелуі 

XVII ғ-да басталса, археологтар мен этнологтар 1881 жылдардан таңбаға қатысты 

зерттеулер жүргізгендігі туралы мәліметтер кездеседі. Таңбаның басқа да елдерде 

ғылыми тұрғыдан зерттеле бастағаны да осы уақытпен тұспа-тұс келеді. Ортағасырлық 

қазақ ру-тайпаларының қолдаған таңбалары туралы жасалған ғылыми зерттеулер 

санаулы ғана. Бұған түрлі идеологиялық саяси көзқарастар әсер еткені белгілі. Осы 

тақырыптар аясындағы зерттеулер соңғы 20-30 жылдан бері қарқынды дамып келеді. 

